
Pleno do Consello Escolar Municipal de Vigo 

Pleno de Constitución 

ACTA  
 

 

Data 10/02/2021 

Lugar A través de Webex Meetings na sala CEMV_Consello Escolar Municial de 
Vigo 

Inicio da xuntanza 18:10h (2ª convocatoria) Fin da xuntanza 19:50h 

Asisten • Presidente, Gorka Gómez Díaz 

• Vicepresidente: Antonio Vázquez Vázquez 

•Secretario, Pedro Mª Vázquez Iglesias  

•Representante da Administración Educativa, Antonio Estévez Rodríguez 

- Sector docente: 

• Verísimo Fernando Pazos Pereira 

• Tania Alonso Soto 

• Leonor Gala Torres Sabín 

• Xoan Xosé Santos Costa 

• Santiago Rodríguez Sánchez 

• José Manuel Pérez Rodríguez 

• María del Pilar Alonso Gil 

• Miguel Ángel López González 

• Rafael Lestón Vázquez 

• Juan Ignacio Herrero Álvarez 

- Sector usuarios/as:  

• Mª Bertila Fernández Pérez 
• Pedro Xosé Castañón Valls 
• Leticia Caldas Filgueira 

• Yolanda González Larrañaga 
• Alfonso Otero Guinea 
• Joel Covelo Gallego 
• Egoitz Rivas Ibarretxe 

• Sergio Pico González 
• Zerihum Luis Feijoo 

- Sector social: 

• Pilar Álvarez Rey 

• María Aurora Alonso Suárez de Miera 
• José Manuel Rodríguez Lago  
• Raquel Pérez Fernández 
• Eladio Fernández Pérez excusa asistencia. Substitúeo Antonio 

Fuentetaja  

• Antonio Vázquez Vázquez 
• Óscar Álvarez Gallego  
• Isabel López Lorenzo 

• Antonia Céspedes Balongo 
 

Escusan asistencia •  Iria Salvande Lorenzo 

Non asisten • Sector social: José Álvarez Carpintero 

Asistencia Técnica Ana Isabel Castro Davila_Asistencia técnica, regulada no artigo 9.2 do Regulamento 

de organización e funcionamento do CEMV. 

 

Orde do día 

 

1. Constitución do Pleno do CEMV. 

2. Nomeamento do/a Vicepresidente/a do CEMV. 

3. Elección dos membros das comisións de traballo e dos/as vogais da Comisión 
Permanente. 

4. Propostas de actuación para o CEMV. 

5. Preguntas e suxestións. 

 

 

 

1. Constitución do Pleno do CEMV 

Pedro Mª Vázquez, Secretario do órgano, dá por constituído este novo Consello Escolar 

Municipal ao estar presentes na xuntanza polo menos a metade dos vogais dos tres sectores 

que integran o mesmo. Dálle a palabra a Gorka Gómez, Concelleiro de Educación e 

Presidente do CEMV.  

O Presidente dálles a benvida a tódolos/as presentes e agradece a súa participación nesta 

sesión de constitución e a súa implicación no CEMV. Aproveita igualmente para darlles as 

grazas a tódolos membros da comunidade educativa polo esforzo feito nun curso tan 

complexo como o que se está a vivir. Explica que este Consello acaba de renovarse, que a 

idea era ter celebrado antes o Pleno de Constitución pero que as circunstancias derivadas da 

pandemia o imposibilitaron. Di que consideraban facer esta primeira xuntanza de forma 

presencial pero que as cousas non acaban de mellorar así que se decidiu facer esta reunió n 

de xeito telemático. Informa de que intentarán ser breves nesta sesión e convocar unha 

sesión presencial para abordar tódolos temas pendentes á maior brevidade. Lembra que este 

Intervencións realizadas e acordos adoptados 

é un órgano participativo onde todos e todas deben ter voz para propoñer, para cuestionar, 

para dialogar,.. en definitiva para todo o que sexa bo para a educación da cidade.  

A seguir, compártese o documento no que se recolle a actual composición do Consello 

Escolar, que se subirá á web do órgano ao día seguinte desta sesión. O Secretario comunica 

que Eladio Fernández Pérez, representante de CERMI, non puido asistir e que nesta 

xuntanza o substitúe Antonio Fuentetaja Cerbelo. 

Composición actual do CEMV: 

Cargo Nome 

Presidente Gorka Gómez Díaz 

Vicepresidente  

Secretario Pedro Mª Vázquez Iglesias 

Representante da Administración Educativa Antonio Estévez Rodríguez 

Sectores Representante Entidade ou colectivo 

 

S
e
c
to

r
 d

o
c
e
n

te
 

Verísimo Fernando Pazos Pereira CCOO 

Tania Alonso Soto CCOO 

Leonor Gala Torres Sabín CIG-Ensino 

Xoan Xosé Santos Costa CIG-Ensino 

Santiago Rodríguez Sánchez CIG-Ensino 

José Manuel Pérez Rodríguez UXT 
María del Pilar Alonso Gil UXT  

Miguel Ángel López González FSIE Galicia 

Rafael Lestón Vázquez FSIE Galicia 

Juan Ignacio Herrero Álvarez ANPE 

S
e
c
to

r
 u

su
a

r
io

s/
a

s 

Iria Salvande Lorenzo FOANPAS 

Mª Bertila Fernández Pérez FOANPAS 

Pedro Xosé Castañón Valls FOANPAS 

Leticia Caldas Filgueira SURGAPA 

Yolanda González Larrañaga SURGAPA 

Alfonso Otero Guinea SURGAPA 

Joel Covelo Gallego ALUMNADO 

Egoitz Rivas Ibarretxe ALUMNADO 

Sergio Pico González ALUMNADO 
Zerihum Luis Feijoo ALUMNADO 

S
e
c
to

r
 s

o
c
ia

l 

Pilar Álvarez Rey Directora centros públicos primaria 

María Aurora Alonso Suárez de Miera Directora centros públicos secundaria 

Raquel Pérez Fernández Central sindical (ámbito non educativo) 
CIG 

José Manuel Rodríguez Lago Titular centros privados (Montecastelo) 

Eladio Fernández Pérez  CERMI-Galicia  

José Álvarez Carpintero Confederacións de empresarios de Vigo 

Antonio Vázquez Vázquez Especialista en educación 

Óscar Álvarez Gallego  Federación Veciñal Eduardo Chao 
Isabel López Lorenzo Consello Municipal da Muller 

Antonia Céspedes Balongo Ensinanzas artísticas (EM Teatro) 

2. Nomeamento do/a Vicepresidente/a do CEMV 

O Secretario informa de que nesta sesión plenaria se debe escoller ao Vicepresidente do 

órgano a proposta do Presidente. Gorka Gómez propón a Antonio Vázquez Vázquez, xa 

que cree que pola súa traxectoria é a persoa idónea para ostentar este cargo e para ademais 

darlle continuidade á vicepresidencia, xa que el ocupaba o cargo no anterior período. 

Sométese a votación. 

Acordo 

Acórdase por unanimidade nomear a Antonio Vázquez Vázquez Vicepresidente do 

CEMV 

.  

3. Elección dos membros das Comisións de Traballo e dos/as vogais da 
Comisión Permanente 

Procédese agora á elección de membros das diferentes Comisións. Tómase como base o 

interese mostrado na ficha de recollida de datos por tódolos/as representantes. O Secretario 

explica que Antonio Vázquez, como vicepresidente, é membro nato das dúas comisións. 

Informa de que, segundo o regulamento, as comisións deben estar compostas por tres 

membros, un de cada sector. Un deles será o/a Presidente/a, outro o/a Secretario/a e outro  

un/unha vogal. Propón a Mª Bertila Fernández e Santiago Rodríguez como presidentes, por 

ser os representantes con máis tempo de experiencia. Tras preguntar a tódolos/as 

interesados/as, e vendo que son máis de tres as persoas que manifestan desexo de participar 

nestes grupos, o Secretario propón que polo de agora se amplíe o número de participantes , 

quedando compostos da seguinte maneira: 

 

 

Comisión Pedagóxica e de Innovación Educativa 

Cargo Nome 

Presidente Mª Bertila Fernández Pérez 

Vogais  
Sector docente Tania Alonso Soto 

Sector docente Leonor Gala Torres Sabín 

Sector docente María del Pilar Alonso Gil 

Sector usuarios Yolanda González Larrañaga 

Sector usuarios Egoitz Rivas Ibarretxe 

Sector usuarios Zerihum Luis Feijoo 

Sector social María Aurora Alonso Suárez de Miera 

Sector social Óscar Álvarez Gallego 

Membro nato Antonio Vázquez Vázquez 

Comisión de Equipamentos e Planificación Educativa 

Cargo Nome 

Presidente Santiago Rodríguez Sánchez 

Vogais  

Sector docente Verísimo Fernando Pazos Pereira 

Sector docente José Manuel Pérez Rodríguez 

Sector docente Rafael Lestón Vázquez 

Sector usuarios Iria Salvande Lorenzo 

Sector usuarios Leticia Caldas Filgueira 

Sector usuarios Joel Covelo Gallego 

Sector social Pilar Álvarez Rey 

Sector social José Manuel Rodríguez Lago 

Sector social Eladio Fernández Pérez 

Sector social Óscar Álvarez Gallego 

Sector social Isabel López Lorenzo 

Sector social Antonia Céspedes Balongo 

Membro nato Antonio Vázquez Vázquez 

 

O Secretario informa de como deben elixirse os membros da Comisión Permanente e 
procédese á elección dos tres vogais. A composición resultante é a que segue: 

 

Comisión Permanente 

Cargo Nome 

Presidente Gorka Gómez Díaz 

Vicepresidente Antonio Vázquez Vázquez 

Secretario Pedro Vázquez Iglesias 

Vogal sector docente Xoan Xosé Santos Costa 

Vogal sector usuarios/as Leticia Caldas Filgueira 

Vogal sector social Óscar Álvarez Gallego 

Presidenta da Comisión Pedagóxica Mª Bertila Fernández Pérez 

Presidente da Comisión de Equipamentos Santiago Rodríguez Sánchez 

 

4. Propostas de actuación para o CEMV 

Neste apartado preséntanse as diferentes propostas que fixeron os/as representantes a través 

da ficha de recollida de datos. Os intereses agrupáronse en diferentes categorías: 

a) Xerais: 

− Situación derivada da COVID-19, repercusións emocionais que ten o illamento 

e falta de socialización no alumnado. 

− A calidade do ensino 

− Planificación escolar e nova proposta de zonificación.  

− Cambios introducidos pola LOMLOE, a inclusión das persoas con 

discapacidade intelectual nos Centros Ordinarios. 

− Absentismo escolar. 

 

b) Programas: 

− Programación educativa online 

− Innovación educativa, diversos métodos e sistemas de aprendizaxe  

− Convivencia  

− As actividades extraescolares e complementarias 

− Atención á diversidade 

− Normalización lingüística 

− Atención a alumnado NEAE 

− Educación artística, espazos e equipamento para formación artística e prácticas 

escénicas 

− Pór en valor a coexistencia dos modelos pedagóxicos de coeducación e 

educación diferenciada. 
 

c) Recursos: 

− Transporte escolar. 

− Calidade e seguridade dos escolares no centro escolar e no tránsito desde ou ata 

os colexios. 

− Recursos e servizos complementarios. 

− Participación de tódolos Centros nas actividades propostas polo Concello, con 

independencia da súa titularidade. 

 

d) Escolarización: 

− Proceso de matriculación. 

− Oferta de prazas en infantil. 

− Escaseza de prazas públicas no centro da cidade. 

− Ratios. 

− Distribución de centros e alumnado  

 

e) Participación/colaboración: 

− Familias sen recursos, necesidades e problemáticas. 

− Que exista diversidade e pluralidade de opcións no sistema educativo e se 

defenda o dereito fundamental á educación que corresponde en primeiro lugar 

aos pais. 

− Evitar que os políticos limiten a libre elección de centro por parte das familias. 

 

f) Infraestruturas e Rede de Centros: 

− Estado  dos centros. 

− Accesos aos centros, falta de mantemento nos centros educativos, abandono da 

parte eléctrica e falta de atención por parte do Concello. 

− Centros de Educación Especial. 

− Conserxes. 

− Acceso dos escolares aos recursos necesarios no caso de precisar axuda 

académica. 

 

5. Preguntas e suxestións. 

 

O Presidente comenta que o normal nun Pleno de Constitución non sería ter preguntas e 

suxestións, pero que dado que o Órgano fai tempo que non se reúne, decidiu incluír este 

punto na orde do día para escoitar tódalas preguntas e suxestións que teñan. Co f in de que 

sexa máis áxil o proceso, pídelles que vaian preguntando e que logo contestará a varias 

preguntas á vez.  

Antonio Vázquez intervén para agradecer a Gorka Gómez que o propuxera como 

vicepresidente e ao conxunto do Pleno por aprobar esa vicepresidencia.   

Pedro Xosé Castañón, representante de Foanpas, di que desde Foanpas queren saber cal é a 

situación actual e real da EEI Municipal de Santa Marta. Di que só lles chegan 

informacións moi confusas, promesas incumpridas, derrubo inminen te, descoñecemento 

dunha alternativa provisional ou definitiva... Comenta que o centro de Vigo non ten 

practicamente prazas públicas e agora vaise derrubar unha escola infantil en pleno Casco 

Vello. Quere saber cal é a realidade con respecto a esta cuestión. 

Santiago Rodríguez súmase á pregunta sobre a EEI Santa Marta, que conta con 11 

traballadoras, e engade ao dito que estaría ben saber se se vai abrir o prazo de solicitudes 

para este centro para o vindeiro curso. Ademais  comenta que, posto que o CEMV leva un 

ano sen reunirse, bota en falta un informe por parte da Presidencia explicando que cuestións 

foron afectando e afectan á educación en todo este tempo. Pide tamén que se impulse un 

Plan de traballo que recolla temas que quedaron atascados, cun espírito máis construtivo, 

temas coma o de Navia, o do nome do CEIP do Resío, ... E pediría que polo menos as 

reunións das Comisións de Traballo se fagan presenciais para que o traballo sexa máis 

fluído.  

O Secretario aproveita para comentar, en canto ás xuntanzas das Comisións, que si se 

tratará de que sexan presenciais, e que se intentarán facer unha detrás da outra, que era o 

que se viña facendo e que pensa que facilita o traballo dos membros que están nas dú as. 

Comunica ademais que o día da semana que se elixiu para celebrar os Plenos será o 

mércores xa que é o que a maioría escolleu nas fichas de recollida de datos. 

Gorka Gómez explica que o relativo á EI Santa Marta xa se lle comunicou á empresa que 

xestiona, ás traballadoras e ás familias usuarias, di que aquela mesma mañá se reuniu cos 

representantes da ANPA deste centro. Comenta que ao Alcalde se lle preguntou sobre este 

tema en rolda de prensa e xa explicou que se van facer obras no entorno e non ven razoable 

manter a actividade no centro nesas circunstancias, e que se está traballando nunha 

alternativa para recolocar a este alumnado e aos profesionais nun espazo próximo e o máis 

rápido posible. Explica que se estiveron valorando varias opcións pero moitas non 

cumprían os requisitos que establece a Consellería de Política Social. Di que a alternativa 

que se baralla agora é bastante viable, que foi a que lle trasladou aos implicados e que nos 

próximos días se terán noticias acerca disto. En canto ao que comentaba Pedro Xosé 

Castañón di que efectivamente no centro non Escolas Infantís públicas, lembra que o 

Concello ata o de agora oferta 620 prazas nas EI Municipais, que ademais se están a 

cofinanciar dúas escolas, Rúa Palencia e Valadares, e que no mes de setembro se abrirá en 

Bembrive a que construíu a Fundación de Amancio Ortega, que xestionará o Concello , e 

que suporán 82 prazas máis. En total serían 700 prazas de EI Municipais. Lembra que nos 

últimos 5 anos se fixeron 4 novas escolas, o que supuxo duplicar as prazas municipais , e 

que a Xunta de Galicia, que é a que ten competencias neste ámbito só oferta 585 prazas, das 

que 40 son só para funcionarios do edificio administrativo da Xunta. Recalca ademais que 

os prezos que cobra o Concello por praza son a metade do que cobra a Xunta , e ademais 

cun porcentaxe altísimo de usuarios exentos de pago. Lembra que levan anos instando á 

Xunta de Galicia para pedirlles que cubran a demanda que hai de prazas de 0 a 3  anos, e 

que de feito no último ano presentaron 2 mocións no Pleno sobre isto. Con isto  quere  por 

de manifesto a vontade do Concello de darlle continuidade a este servizo e lembra que 

como xa dixo as familias, traballadoras e a empresa están puntualmente informadas como 

primeiras interesadas que son.  

Con respecto ao informe da Presidencia que pide Santiago, o Presidente di que se plantexou 

facelo neste Pleno pero tendo en conta que era o de Constitución e se celebraba 

telematicamente descartou a idea. Pero explica que a intención e facer unha sesión plenaria 

presencial pronto e que alí presentará o informe, xa que se levaron a cabo moitas actuacións 

a nivel municipal e ten interese en que as coñezan, e que se estableza un diálogo ao 

respecto máis fluído. Comunica que un dos temas do que lles informará e sobre os 

investimentos que está a realizar o Concello sen ser competencia deles. Explica que a 

maioría dos centros da cidade precisan obras que van máis alá do mantemento porque teñen 

arredor de 50 anos e están totalmente obsoletos, e dado que a Xunta non está facendo nada 

ao respecto, eles están a investir en obras que están fóra da súa competencia.  

En canto ao que propón Santiago de facer as xuntanzas das Comisións presenciais,  Gorka 

Gómez mostra o seu acordo e di que, sempre que as circunstancias sanitarias o  permitan, 

pensa que é bo que se reúnan e se estableza o debate e o diálogo e que toda a comunidade 

educativa poida participar.  El pola súa parte lembra que está aberto ao diálogo, a escoitar a 

todas as persoas implicadas na educación e a informar de todo o que lle requiran.  

Santiago reitera a pregunta sobre a EI Santa Marta e solicita se lle pode explicar a grandes 

rasgos cal é a alternativa á que se referiu e que se está estudando. O Presidente di que, se llo 

permiten,  non quere entrar agora en máis detalle xa que están en proceso e lembra que 

todas as persoas implicadas directamente están informadas. Santiago reitera a pregunta 

dicindo que se xa sabe toda a comunidade educativa do Centro cal é a alternativa, como 

non se pode oír no Consello Escolar Municipal, órgano consultivo da cidade en materia 

educativa. O Presidente explica que se están facendo as xestións e que é un momento de 

traballo interno e non é conveniente dar traslado agora desta cuestión. Explica que no 

próximo Pleno espera xa poder dar conta da solución adoptada. Pedro Castañón pregunta se 

o edificio onde se atopa agora esta EI ten algún grao de protección recoñecido no PEPRI e 

se o ten se aínda así se vai proceder ao derrubo. O Presidente di que tomará nota para 

consultalo con urbanismo xa que el non manexa os datos do PEPRI. 

Yolanda González, representante de SURGAPA, pregunta en primeiro lugar polo programa 

Vigo en Inglés, quere saber que pasará co alumnado deste curso e do pasado. Comenta 

ademais que, xa fai máis dun ano, as ANPAS de Teis xunto con outros colectivos coma 

comerciantes,  pediron unha cita para falar sobre unha petición de biblioteca para Teis e 

aínda non tiveron resposta. Óscar Álvarez representante da Federación veciñal Eduardo 

Chao (FAVEC), di que os pais do CEIP Altamar queren solicitar que se cubra o acceso ao 

centro que usan agora os rapaces polos protocolos da COVID. Explica que estran en fila 

india e que desde que entran ata que chegan a un lugar cuberto percorren uns 70 metros, e 

os nenos non poden levar paraugas. Di que as familias pediron orzamentos e que cubrir este 

espazo suporía entre 5000€ e 7000€. A Xunta dilles que non hai diñeiro para facer esta obra 

e el quere saber se desde o Concello poderían facer algo ao respecto. Pilar Álvarez, 

representante dos directores/as de Ed. Primaria, lembra que no último Pleno lle trasladou ao 

Concelleiro que os centros pensaban que o diñeiro de autoxestión era insuficiente , e este 

dixo que se ía estudar a posibilidade de facer unha revisión das cantidades que se asignan 

aos centros. O certo é que este ano os gastos aumentaron e non teñen noticias de que se 

vaian facer cambios. María Aurora Alonso, representante dos directores/as de Ensino 

Secundario, comunica que quere apoiar a petición que fixo Yolanda acerca da Biblioteca de 

Teis. Di que ela é directora do IES a Guía e que na zona se que botan moito en f alta este 

equipamento. Joel Covelo, representante do alumnado, comenta que desde o seu centro, o  

IES Carlos Casares, levan anos pedindo unha reforma para conectar o Centro á rede de 

saneamento da cidade, xa que levan desde que o edificio de construíu usando unha fosa 

séptica. Ademais di que teñen os baños totalmente deteriorados e que tamén precisan un 

arranxo.  

O Presidente contesta ás preguntas comezando polo dito sobre a petición dunha biblioteca 

en Teis. Explica que este é un tema que leva a Consellería de Cultura, pero o que pode facer 

é consultar cal é a situación e logo darlles traslado.  En canto ao Programa Vigo en Inglés, 

informa de que están traballando diferentes alternativas. A idea primaria é que o alumnado 

que non foi no curso pasado puideran ir este. Agora teñen que esperar a ver como vai a 

situación no mes de maio para ver se de cara ao outono se poden reestablecer estas viaxes. 

A intención do Concello é desde logo que os rapaces non perdan a oportunidade de ir e 

participar desta experiencia que tanto lles aporta. En todo caso todo depende da situación 

sanitaria.  

En canto ao CEIP Altamar explica que unha vez máis están ante unha obra de inversión, 

que lle corresponde á Consellaría, e que non poden dar a resposta de que non hai cartos  xa 

Copia do documento - Concello de Vigo Data impresión:  26/03/2021 14:21 Páxina 9 de 12

Expediente 24898/332 CSV: 29EED9-BE4D29-5C29C6-7X48AX-6397TG-EH
Pode validar e/ou obter copia electrónica do documento utilizando o código QR da esquerda ou o código de
verificación na dirección  http://www.vigo.org/csv

A
S

IN
A

D
O

 P
O

R
: T

éc
ni

co
 M

ed
io

 A
ct

iv
id

ad
es

 C
ul

tu
ra

is
 E

 E
du

ca
tiv

as
 (

P
ed

ro
 M

ar
ía

 V
áz

qu
ez

 Ig
le

si
as

) 
 2

6/
03

/2
02

1 
 1

0:
41

:0
1 

- 
C

on
ce

lle
iro

 E
du

ca
ci

ón
 (

G
or

ka
 G

óm
ez

 D
ía

z)
  2

6/
03

/2
02

1 
 1

2:
46

:1
2 

-

D
o

cu
m

en
to

 a
si

n
ad

o

https://sede.vigo.org/expedientes/formularios/consulta_csv.jsp
https://sede.vigo.org/expedientes/formularios/consulta_csv.jsp


10 
 

que é competencia deles. Di que falará cos técnicos municipais e coa dirección do centro 

para  ver en que situación se atopa isto e ver se hai resposta ou non da Consellería, e se non 

a hai ver que se pode facer. Aínda que non lle corresponde, o Concello está asumindo 

moitas obras, pero tampouco se pode entrar nesta espiral xa que ao final o que se consegue 

é que a Xunta non acometa as obras que ten que facer, xa que se encarga o Concello.  

En canto ao diñeiro de autoxestión, o Concelleiro di que é certo que nos últimos anos a 

partida non se ampliou e é probable que teñan que valorala e  revisala, e seguro  que será 

lexítima e razoable a petición que fan. Pero comenta que non é un tema sinxelo porque 

ampliar esta partida pode supoñer cambios noutras pero que en todo caso si se fará a 

reflexión e se valorará a posibilidade de ampliala. Lembra que hai que por en valor o  f eito  

de que sexan dos poucos concellos que poñen á disposición dos centros educativos un 

diñeiro para que acometan pequenas obras de mantemento e conservación. Remata 

reiterando que  este ano foi o que máis dedicaron a obras en centros educativos e que o 60% 

destas foron de inversión, obras que tería que ter asumido a Consellería.  O estado xeral dos 

centros de ensino non é bo, xa que son bastante antigos e a Xunta debería investir en 

melloras nas instalacións. Isto faría que fora máis fácil e económico facer o traballo de 

mantemento e conservación. Cunhas inversións, que son necesarias, optimizaríanse os 

recursos. Por exemplo hai varios centros que teñen problemas coa calefacción, e que aínda 

que desde o Concello queiran mantelas a punto, ao ser instalacións de fai 50 anos, non 

atopan nin pezas de recambio por estar descatalogadas. Isto provoca que se vaian f acendo 

parches pero non son a solución. E non ter calefacción nun centro en inverno, sobre todo  

nun ano coma este, no que hai que ter as ventás abertas todo o día, non é de recibo. A 

solución pasa porque a Xunta asuma que ten que facer unha inversión e montar uns 

sistemas de calefacción novos. Para rematar di que desde o Concello van a seguir loitando 

porque a Xunta acometa unha rehabilitación integral dos centros, e que é algo que se leva 

pedindo desde 2008, cando se elaborou un informe do estado dos equipamentos. Convida a 

que entre todos/as loiten por que se fagan estas inversións que suporán unha mellora na 

calidade educativa, unha maior eficiencia do diñeiro de autoxestión e por suposto un aforro 

para as arcas municipais, xa que o gasto en mantemento será o que corresponde. Comenta 

que ten pendente unha xuntanza coa directiva da Asociación de Directores y Directoras de 

Colexios Públicos de Vigo e que nela valorarán todas estas cuestións.  

En resposta a Joel explica que con respecto ás obras nos baños, é unha cuestión na que o 

Concello non pode facer nada xa que nos IES non teñen nin competencias en mantemento e 

conservación. As competencias nese caso son da Xunta. En canto á conexión á rede de 

saneamento, di que fará a consulta en Fomento no Concello e que tratará de darlle resposta  

no próximo Pleno.  

Antonio Vázquez suxire que o listado de temas que se están a tratar é importa nte e que se 

debería recoller de cara a ser traballados polas Comisións de Traballo como primeiras 

tarefas nas vindeiras xuntanzas.  

Leticia Caldas, representante de SURGAPA, pregunta se pode ter información sobre que 

departamento leva o tema das prazas de aparcamento para carga e descarga de alumnado 

diante dos centros, xa que no seu centro teñen un problema e non conseguen saber a quen 

dirixirse.  

Bertila Fernández, representante de Foanpas, quere pedir que esta nova andadura do CEMV 

sexa con toda a comunidade educativa indo da man. Pensa as familias, os docentes que 

acompañan na aventura pedagóxica aos seus fillos e fillas e as administracións deben 

traballar conxuntamente, e neste foro, aínda que é consultivo, está presente toda a 

comunidade educativa e iso ten un valor enorme. Aproveita para darlle a benvida ao 

estudantado a este Consello, pensa que teñen moito que dicir e que entre todos e todas lle 

deben facilitar o benestar diario e apoialos nesta nova andadura. 

Antonio Fuentetaja, representante de Cermi, solicita que en todas as iniciativas que se 

acometan de obras, reformas,... se teña en conta a accesibilidade física, universal e 

cognitiva.  

Santiago Rodríguez di que, por non quedar con mal sabor de boca, e enlazando coas 

palabras de Bertila que lembrou que este é un órgano de participación e que ten carácter 

consultivo, non entende porque se xa as traballadoras, a empresa e as familias usuarias da 

EI Santa Marta coñecen a alternativa que se está estudando, non se pode informar ao 

Consello Escolar Municipal para que teña esa información de primeira man. Cre que, ao fin 

e o cabo se xa a ten a comunidade educativa, pronto van ter esa información igualmente. 

Zerihum, representante do alumnado, quere aproveitar para comentar que no seu centro, o  

CPR Martín Códax, precisan ter un paso de peóns diante da entrada, porque é moi 

complicado que o alumnado cruce a rúa cando os seus pais aparcan para recollelos ou 

deixalos no outro lado, e que incluso xa ten habido accidentes nese punto. Di que no Centro 

xa o pediran no Concello pero que quedou en nada.  

O Presidente explica que o tema deste paso de peóns xa o estiveron analizando pero o 

problema é que depende de Fomento a nivel nacional, do Goberno de España. Di que desde 

o Concello está feita a solicitude deste paso de peóns tan necesario, pero que é un tema que 

vai lento, e o Goberno é quen debe autorizar a obra.  

En canto ao que solicita Santiago, comenta que non é que non queira contalo, di que están 

levando o tema con coidado. Explica que están plantexando o traslado a un centro escolar 

próximo polo que as cuestións hai que tratalas con outra administración e queren f acer as 

xestións da forma máis adecuada posible. Lembra que desde o Concello teñen disposición 

total para facer o acondicionamento necesario para poder trasladar alí á EI pero que aínda 

están en tramitación. Pensa que neste, sendo un Pleno de Constitución, non  se debería 

afondar nestes temas, e que se deberían como dicía Antonio Vázquez trasladar ás 

Comisións de Traballo para que se traballen alí, pero entende que levan moito tempo sen 

reunirse e que teñan moitos temas pendentes.  

No referente á petición de Antonio Fuentetaja di que por suposto se teñen e se terán en 

conta que as obras sexan accesibles. Así e todo, lembra que as obras de accesibilidade nos 

centros lle corresponden á Xunta e que a maioría dos centros son moi antigos e non están 

adaptados. Di que desde o Concello seguen a reclamarlle a Xunta que se fagan accesibles 

os centros, e comenta o exemplo do Chouzo. Alí estase facendo unha obra de accesibilidade 

que acomete o Concello, posto que hai unha urxencia que non é atendida pola Xunta, e hai 

un neno con dificultade de mobilidade que precisa desta obra. Di que pola súa parte a 

sensibilidade con este tema é total porque ademais, a súa vida profesional estivo moitos 

anos vencellada a persoas con discapacidade, polo que é un tema que lle preocupa moito.  

En canto ao tema de carga e descarga de alumnado di que este tema depende de Mobilidade 

pero Leticia comenta que xa preguntou nese departamento e lle remitiron a Educación. A 

representante de SURGAPA di que no seu centro, o Alba, están tendo moitos problemas e 

incluso houbo dous conatos de atropelo. O Presidente comenta que de Educación non 

depende pero que el mesmo falará con mobilidade para que aclaren a cuestión e que a 

informará.  

Sobre o que dixo Bertila, di que comparte o dito por ela e que lle produce moita 

satisfacción ver ao estudantado presente neste foro, comenta que el mesmo foi moi activo 

cando era estudante, e que lle gusta ver que se involucren e agradécelles que estean aquí.  

Para rematar agradece a participación a todos e todas, e manifesta o desexo de  que pronto 

se poidan ver e tratar tódolos temas que afectan á educación na cidade e reitera que el está á 

súa total disposición para todo o que necesiten.  

 

Sen máis asuntos que tratar remata a sesión ás 19:50h. 

 

O SECRETARIO DO CEMV       Vº e Pr 

                                                                                        O PRESIDENTE DO CEMV 

 

 

 

 

 

 

Pedro Vázquez Iglesias       Gorka Gómez Díaz 

